
瀉火之劑 

左金丸《朱丹溪方》治肝火。 

原文 

左金茱連六一丸，肝經火鬱吐吞酸，再加芍藥名戊己，

熱瀉熱痢服之安。連附六一治胃痛，寒因熱用理一般。 

 

註釋 

    黃連(薑汁炒)六兩、吳茱萸(鹽湯泡)一兩，亦名茱連丸。○肝實則作痛或嘔

酸。心為肝子，故用黃連瀉心清火，使火不剋金，則金能制木而肝平矣。吳茱能

入厥陰，行氣解鬱，又能引熱下行，故以為反佐。寒者正治，熱者反治，使之相

濟以立功也。左金者，使肺右之金得行于左，而平肝也。戊己丸。戊為胃土、己

為脾土。加芍藥伐肝安脾，使木不剋土。連附六一湯。黃連六兩、附子一兩，亦

反佐也。 


